Na osnovu člana 12. i 14. Zakona o udruženjima i fondacijama (Službene novine Federacije BiH, broj 45/02)  skupština TAEKWONDO SAVEZA BOSNE I HERCEGOVINE  je na redovnoj sjednici održanoj 23.12.2005 godine donijela je

STATUT 

TAEKWONDO SAVEZA BOSNE I HERCEGOVINE

I - OPĆE ODREDBE
Član 1.

Taekwondo Savez Bosne i Hercegovine je sportsko udruženje koga čine članice, taekwondo udruženja sa područja Bosne i Hercegovine koji se dobrovoljno udružuju radi ostvarivanja zajedničkih ciljeva u oblasti taekwondoa u Bosni i Hercegovini i na međunarodnom planu.
Član 2.

Skračeni naziv Taekwondo Saveza Bosne i Hercegovine je: TKDS BiH
Sjedište Taekwondo Saveza Bosne i Hercegovine je u Sarajevu u ulici, Alipašina bb (dvorana Zetra)
Član 3.

Naziv Taekwondo Saveza Bosne i Hercegovine kao i sve oznake i normativna akta Saveza, pišu se na tri službena jezika koji su u upotrebi u Bosni i Hercegovini u skladu sa Ustavom Bosne i Hercegovine.
Član 4.

Savez djeluje na području Bosne i Hercegovine i bavi se organizacijom, koordinacijom i unaprijeđenju taekwondoa prema utvrđenim ciljevima, a koji se naročito odnose na: planiranje i razvoj taekwondoa, donošenje prijedloga, mišljenja i inicijativa o pitanjima od interesa za sve članice Saveza, utvrđivanje metoda i oblika rada za ostvarivanje zajedničkih interesa.
Taekwondo Savez Bosne i Hercegovine je nevladina, neprofitna, nepolitička i vanstranačka organizacija, koja nedopušta rasnu, vjersku, nacionalnu i političku diskriminaciju, te kršenja sloboda i prava čovjeka.
Taekwondo Savez Bosne i Hercegovine djeluje kao udruženje od javnog interesa.

Član 5.

Moguće je formiranje entitetskih, kantonalnih/regionalnih i općinskih saveza na osnovu stepena razvijenosti sporta i iskazanog interesa sportskih udruženja i u skladu sa posebnim propisima nadležnih organa tih nivoa i u skladu sa ovim statutom.

Član 6.

Taekwondo Savez Bosne i Hercegovine ima svoj znak čiji oblik, veličinu i sadržaj utvrđuje Predsjedništvo Taekwondo Saveza Bosne i Hercegovine, a donosi skupština Saveza
II - CILJEVI I ZADACI UDRUŽENJA

Član 7.

U ciljeve Taekwondo Saveza Bosne i Hercegovine spada:

1. Obezbjeđivanje rada Taekwondo Saveza u Bosni i Hercegovini (u daljem tekstu: Taekwondo Savez BiH) po Statutu i drugim općim aktima Taekwondo Saveza BiH;

2. Obezbjeđivanje ravnopravnosti svih članica Taekwondo Saveza BiH bez obzira na rasnu, vjersku, nacionalnu, polnu, ekonomsku, političku i drugu pripadnost i onemogućavanje diskriminacije po bilo kom osnovu, u skladu sa Zakonom o evropskim konvencijama;

3. Pružanje usluga (stručne, adrninistrativne i tehničke) svojim članicama u skladu sa posebno regulisanim ugovorom

4. Utvrđivanje i provođenje dogovorenog načina takmičenja u BiH

5. Utvrđivanje i provođenje programa reprezentativnih selekcija;

6. Učestvuje u donošenju normativa i standarda za finansiranje priprema i učestvovanja reprezentativaca u selekcijama

7. Da podržava i pomaže u skladu sa mogučnostima, u pripremama vrhunskih sportista i olimpijskih kandidata, posebno sportskih talenata, za velika međunarodna takmičenja;
8. Vodi računa o zdrastvenoj zaštiti i osiguranju sportaša;

9. Kandidira se za organizovanje određenih sportskih takmičenja i daje mišljenje o kandidaturama za organizovanje određenih sportskih takmičenja; 

10. Da posebno prati, pomaže i koordinira rad u oblasti anti-dopinga u taekwondou i sportske tolerancije i fair-play-a u sprečavanju nasilja na taekwondo takmičenjima

11. Planiranje izgradnje, održavanja i korištenja objekata u kojima se održavaju sportska takmičenja;

12. Da priprema i realizira zajedno sa svojirn članicama programe razvoja iz oblasti školske i studentske omladine;
13. Definisanje nastavnih programa na osnovu kojih se stiču određena stručna zvanja, trenera i drugih stručnih osoba koji rade sa sportašima;
14. Organiziranje sportskih priredbi i manifestacija;

15. Utvrđuje kriterije i mjerila za finansiranje određenih vlastitih sportskih djelatnosti iz sredstava koja savez ostvaruje vlastitom djelatnošću ili ih dobija na drugi način;

16. Obavještava javnost o rezultatima taekwondo manifestacija na prostoru BiH

17. Publicistička i informativna djelatnost;
18. Da ostvaruje saradnju sa svojom evropskom i svjetskom asocijacijom, i drugim međunarodnim asocijacijama i organizacijama
19. Da dodjeljuje priznanja i nagrade
20. Da obavlja i druge posbove i zadatke na osnovu ovlašćenja svojih članica
III - 
POSTUPAK ZA PRIJEM I ISKLJUČENJE IZ ČLANSTVA TAEKWONDO SAVEZA BiH

1.
Prijem novih članova

Član 8.

Svako registrovano taekwondo udruženje na teritoriji BiH iz člana 1. može postati član taekwondo saveza BiH na način predviđen u odredbama člana 9. i 10. ovog statuta. 

Član 9.

Taekwondo udruženja koja žele postati član Taekwondo saveza BiH dužna je podnijeti pismeni zahtjev za prijem u članstvo.

Uz zahtjev treba priložiti:

1. pismenu izjavu da prihvata Statut i druga norrnativna akta Taekwondo saveza BiH,

2. rješenje nad1ežnog državnog organa kojim dokazuje svoj pravni subjektivitet, odnosno da je upisan u odgovarajući registar udruženja.

Član 10.

Povodom podnešenog zahtjeva donosi se rješenje, kojim zahtjev može biti uvažen ili odbijen.

Podnosilac zahtjeva postaje članom Taekwondo saveza BiH donošenjem rješenja od strane Predsjedništva taekwondo saveza BiH, kojim se usvaja zahtjev za članstvo u Taekwondo savez BiH.

2.
Isključenje iz članstva

Član 11.

Članstvo u Taekwondo savezu BiH prestaje ako član, na osnovu pismenog zahtjeva iskaže da ne želi biti udružen u Taekwondo savez BiH, ili na osnovu odluke Skupštine Taekwondo Saveza BiH (u daljem tekstu: Skupština)

Članstvo u Taekwondo savezu BiH prestaje ukoliko je nadležni državni organ donio rješenje o prestanku rada ili brisanja iz odgovarajućeg registra.

Odlukom Skupštine članici prestaje svojstvo udružene organizacije ako Skupština ocjeni da ona svojim djelovanjem šteti interesima Taekwondo saveza BiH i državi Bosni i Hercegovini u cjelini, odnosno ako ne izvršava svoje obaveze prema odredbama Ovog statuta i drugim aktima Taekwondo saveza BiH
Član 12.

Postupak za isključenje iz Taekwondo saveza BiH, pojedinca ili članice reguliše se Disciplinskim pravilnikom Taekwondo saveza BiH, uz obezbjeđivanje dvostepenosti postupka.

Prekršaji koji se sankcionišu mjerom isključenja iz Taekwondo saveza BiH regulisani su Disciplinskim pravilnikom Taekwondo saveza BiH.

IV - ORGANI TAEKWONDO SAVEZA BiH

Član 13.

Organi Taekwondo saveza BiH su: Skupština, Predsjedništvo, Nadzorni odbor i Generalni Sekretar.

Taekwondo savez BiH može, na način kojim donosi odluke, obrazovati i druge organe i tijela (Komitete, Komisije, Radne grupe i dr.) kojima se doprinosi efikasnijem i racionalnijem radu Taekwondo saveza BiH.

1.
Skupština

Član 14.

Skupština je najviši organ taekwondo saveza BiH u okviru prava i dužnosti Taekwondo saveza BiH.

Član 15.

Skupštinu čini po jedan zastupnik od svake udružene članice Taekwondo saveza BiH. Skupština ima predsjednika i 2 podpredsjednika koji rukovode radom Skupštine. 
Skupština može punovažno odlučivati ukoliko je prisutno najmanje 50% zastupnika iz reda članica saveza, s time da iz svakog konstitutivnog naroda mora biti prisutno najmanje 3 zastupnika.
Član 16.

Skupština,  u okviru prava i dužnosti Taekwondo saveza BiH vrši sljedeće poslove:
· bira predsjedništvo

· donosi Statut Taekwondo saveza BiH i Poslovnik o svom radu;

· utvrđuje osnove strategije i politike razvoja taekwondoa
· utvrđuje osnove politike međunarodne saradnje Saveza

· odlučuje o pripajanju, razdvajanju, transformaciji, raspuštanju i prestanku rada, kao i o drugim statusnim promjenama

· donosi Program rada Taekwondo saveza BiH (dugoročne i kratkoročne)
· razmatra i usvaja finansijske planove Saveza

· bira i razrješava predsjednika i 2 podpredsjednika Skupštine 

· donosi odluke u vezi promjena statusa vlasništva imovine Taekwondo saveza BiH
· bira i razrješava Nadzorni odbor Taekwondo saveza BiH (udaljem tckstu: Nadzorni odbor);

· razmatra i usvaja godišnje izvještaje Predsjedništva i Nadzornog odbora;

· vrši i druge poslove utvrđene Statutom Taekwondo saveza BiH i drugim aktima Taekwondo saveza BiH
Skupština, u okviru svojih nadležnosti, u slučajevima nesporazuma među članicama, može formirati svoje tijelo arbitražu (Sportska arbitraža), čije su odluke konačne.

Član 17.

Skupština odluke donosi natpolovičnom večinom prisutnih zastupnika i to samo onih čija su udruženja izmirila sve obaveze prema Savezu, s time da iz svakog konstitutivnog naroda za odluku glasa najmanje tri prisutna zastupnika.
Član 18.

Svaki član Skupštine, ukoliko je udruženje koje zastupa izmirilo sve obaveze prema Savezu, ima pravo da učestvuje u radu Skupštine i u radu skupštinskih radnih tijela u koja je biran i da odlučuje o pitanjima iz njihove nadležnosti u skladu sa Statutom i Poslovnikom, odnosno posebnom odlukom.

Član Skupštine je dužan da redovno prisustvuje sjednicama Skupštine, o prisustvu sjednicama Skupštine vodi se evidencija.

Član 19.

Član Skupštine ima pravo i obaveze:

· podnositi prijedlog akata i pokretati druga pitanja iz nadležnosti Skupštine;

· postavljati pitanja koja se odnose na rad Upravnog odbora, Skupštine, radnih tijela Skupštine i nosilaca funkcija u Taekwondo savezu BiH;
· traži obavješenja i podatke koja su mu potrebna za vršenje dužnosti člana Skupštine; 
· da biraju svoje predstavnike u organe Saveza i da preko svojih predstavnika aktivno učestvuju u radu i odlučivanju u svim organima i tijelima Saveza

· da vrše uplatu članarine Savezu ili udružuju finansijska sredstva za finansiranje određenih funkcija i programa Saveza u skladu sa ovim Statutom i posebnim ugovorima;
· izvršava odluke i zaključke Skupštine i njenih radnih tijela na način koj će doprinositi ostvarivanju ciljeva Taekwondo Saveza BIH;
Član 20.

Skupština radi u redovnom i vanrednom zasjedanju. Redovna zasjedanja su godišnja izvještajna i četvorogodišnja izborna.Vanredna zasjedanja zakazuju se po potrebi i raspravljaju samo o temi zbog koje su i zakazana. Skupština može biti svečana povodom obilježavanja određenih jubileja i značajnih događaja.

U slučajevima nemogučnosti zakazivanja skupštine (vanredne okolnosti) funkciju skupštine preuzima Predsjedništvo do stvaranja uslova za održavanje skupštine na kojoj se verificiraju sve donešene odluke iz njene nadležnosti.

Redovnu Skupštinu saziva predsjednik Skupštine, a vanrednu Predsjedništvo i najmanje jedna trečina udruženih članica.

O dana sazivanja pa do održavanja skupštine mora proći najmanje 15 dana.

Član 21.

Mandat članova Skupštine, Predsjedništva i Nadzornog odbora je 4 godine.

Mandat članu Skupštine prestaje prije isteka vremena na koje je izabran:

· ostavkom

· opozivom
· smrću ili na drugi način spriječenošću obavljanja mandata (bolest,i dr.)

U slučaju kada izabrani član Skupštine nije u mogučnosti da vrši povjerenu mu dužnost, članica Taekwondo saveza BiH može delegirati drugog člana i prije isteka utvrđenog mandata, uz prilaganje potvrde imenovanja ili izbora.

Član 22.

Svake četvrte godine saziva se izborna Skupština.

Skupština se saziva najmanje 30 (trideset) dana prije datuma održavanja, a poziv sa dnevnim redom i materijalima mora se dostaviti članovirna Skupštine najmanje 15 (petnaest) dana prije datuma održavanja.

Način rada Skupštine i druga pitanja iz djelokruga njenog rada bliže se regulišu poslovnikom o radu Skupštine.

Član 23.

Prilikom odlučivanja na sjednicama organa Taekwondo saveza BiH, kada pojedini imaju različito mišljenje ili stav od onog koji je usvojen, svoje mišljenje ili stav mogu zapisnički izdvojiti, ali su usvojeno dužni provoditi. Sve odluke organa Saveza obavezujuće su za organe članica Saveza. U slučaju nepoštivanja Statuta i odluka organa Saveza, Predsjedništvo Saveza može pokrenuti postupak u skladu sa disciplinskim pravilnikom.
Član 24.

Kandidate za predsjednika i 2 podpredsjednika Skupštine i Upravnog odbora, članove Upravnog odbora i Nadzornog odbora predlažu članice Taekwondo saveza B1H.

Za svaku od funkcija iz prethodnog stava može se pred1ožiti jedan ili više kandidata, a može se predložiti i lista svih kandidata.

Izabran je onaj kandidat koji je dobio večinu od ukupnog broja prisutnih članova Skupštine (pravo glasa je regulisano kao u članu 17.).

Član 25.

Radi razmatranja prijedloga odluka i drugih akata, kao i drugih pretresanja pitanja ili za donošenje određenih konkretnih zaključaka ili rješenja na osnovama opštih akata Skupštine, Skupština može obrazovati svoja radna tijela.

Sastav, djelokrug i druga pitanja od značaja za rad radnih tijela Skupštine uređuje se Poslovnikom ili posebnim odlukama.

2.
Predsjedništvo
Član 26.

Predsjedništvo čini  Predsjednik, 2 podpredsjednika i 3 člana koji se biraju iz reda članica Taekwondo saveza BiH, a od strane Skupštine. Mandat Predsjedništva je 4 godine
Član 27.

Predsjedništvo donsi konkretne odluke po srnjernicama i odlukama Skupštine i iz vlastite nadležnosti, a naročito:

· Donosi odluku o sazivanju skupštine Saveza i priprema prijedloge Statuta ili njegove izmjene i dopune, prijedlog Poslovnika o radu, kao i druga akta koja donosi Skupština

· realizuje programe rada i odluke Skupštine

· obezbjeđuje materijalne i finansijske predpostavke za obavljanje utvrđenih programskih ciljeva i zadataka saveza kao i za nesmetani rad organa, tijela i stručne službe Saveza
· donosi odluke u vezi realizacije finansijskog plana i raspolaže imovinom Saveza
· sarađuje i koordinira rad sa nadležnim državnim ministarstvima i drugim vladinim organima
· koordinira i sarađuje sa drugim sportskim udruženjima, naročito sa Olimpijskim komitetom  Bosne i Hercegovine

· saradnja sa drugim domaćim i stranim nevladinim sportskim i drugim organizacijama

· donosi Poslovnik o radu i donosi sve ostale akte Saveza 
· realizira međunarodnu sportsku saradnju
· imenuje i razrješava predstavnike saveza u međunarodnim sportskim organizacijama i delegacijama za međunarodnu saradnju
· daje preporuke i mišljenja u vezi organizacije velikih taekwondo manifestacija u BiH i odobrava pokroviteljstvo pod utvrđenim uvjetima

· predlaže učlanjenje novih članica u Savez
· stara se o nacionalnim reprezentacijama i izvršava predviđene programe njihovih aktivnosti

· imenuje i razrješava direktora, selektora i trenera nacionalnih selekcija

· stara se o sprovođenju sistema takmičenja

· donosi odluke o nagradama i priznanjima
· donosi odluke o zastupanju i zak1jučivanju ugovora u inostranstvu
· priprema izvještaj o radu i finansijski izvještaj Skupštini;
· usvaja Pravilnik o organizaciji rada i sistematizaciji radnih mjesta
· donosi konačne odluke iz svoje nadležnosti po žalbama;
· imenuje i razrješava generalnog sekretara
· imenuje i razrješava Predsjednike i članove svojih radnih tijela i komisija
· radi i druge poslove za koje ga ovlasti skupština, odnosno koje su mu povjerene Statutom

Član 28.

Predsjedništvo rukovodi poslovima Taekwondo saveza BiH između sjednica Skupštine. Predsjedništvo se sastaje po potrebi, a najmanje jednom u dva mjeseca. Sjednicama upravnog odbora rukovodi predsjednik Predsjedništva, a u slučaju njegove spriječenosti prvi podpredsjednik. Predsjedništvo donosi odluke dvotrećinskom večinom glasova prisutnih članova. U slučaju jednakog broja glasova za i protiv, glas Predsjednika je odlučujući.

Član 29.

Predsjedništvo ili ponaosob svaki član Upravnog odbora može se razriješiti i prije isteka mandata u slučaju:

· kada ne radi(e) u skladu sa Statutom i drugim aktima Taekwondo saveza BiH;

· kada iz bilo kojih razloga ne obavlja povjerene zadatke;

· kada ne opravda nedolazak na 3 (tri) uzastopne sjednice Upravnog odbora Saveza

· kada po sopstvenoj želji zatraži zamjenu ili podnesu(e) pismenu ostavku, koja se ne razmatra nego se samo konstatuje.

Ukoliko Predsjedništvo podnese ostavku ono će nastavljati raditi do sazivanja Skupštine. Ukoliko Predsjedništvu istekne mandat nastaviće tehnički mandat do održavanja skupštine najduže 6 mjeseci.

Član 30.

Izabrana tijela Predsjedništva za određene poslove rješavaju pitanja iz svoje nadležnosti u prvostepenom postupku, a Predsjedništvo u drugostepenom.

3.Predsjednik i podpredsjednik

Član 31.

Savez ima Predsjednika i 2 podpredsjednika. Predsjednik Predsjedništva je Predsjednik Saveza, a podpredsjednici Predsjedništva  su i podpredsjednici Saveza.
Izuzetno prvi mandat predsjednika može odrediti Skupština. Mandat je četiri godine bez mogučnosti reizbora
Predsjednik, sa podpredsjednicima
-
predstavlja Savez

-
priprema, saziva i rukovodi radom sjednica Predsjedništva
-
utvrđuju sadržaj odluka, zaključaka i stavova Predsjedništva
-
potpisuje opšta i druga akta koja donosi Predsjedništvo
-
potpisuje i odobrava flnansijske naloge po odlukama organa

-
obavlja i druge poslove koje mu povjeri Skupština i Predsjedništvo
4.
Nadzorni odbor

Član 32.

Taekwondo savez BiH radi praćenja zakonitosti u radu ima Nadzorni odbor čije članove imenuje Skupština.

Nadzorni odbor čine predsjednik i dva člana, što Skupština reguliše posebnom odlukom. Članovi Nadzornog odbora ne mogu biti članovi Skupštine. Kandidate za predsjednika i članove Nadzornog odbora predlažu udružene članice iz reda sportskih radnika.

Član 33.

Zadaci Nadzornog odbora su da:

· vrši nadzor nad djelatnošću Saveza
· provjerava pridržavanje Statuta i drugih opštih akata Taekwondo saveza BiH

· kontroliše sprovođenje odluka i zaključaka organa Taekwondo saveza BiH

· kontroliše materijalno poslovanje Taekwondo saveza BiH i provjerava zakonitosti u radu organa Taekwondo saveza BiH.

Članovi Skupštine, Predsjedništva, generalni sekretar, komisije, stručni organi i drugi, kao i namještenici u stručnoj službi Taekwondo saveza dužni su da Nadzornom odboru stave na raspolaganje traženu dokumentaciju i pruže svu potrebnu pomoć u radu.

Nadležni organi Taekwondo saveza BiH obavezni su da razmotre nalaze Nadzornog odbora i postupe po njihovim nalazima. U slučajevima nesaglasnosti sa nalazima Nadzornog odbora konačnu odluku donosi Skupština.

Član 34.

Stavove, mišljenja i prijedloge Nadzorni odbor utvrđuje večinom glasova članova Nadzornog odbora.

Nadzorni odbor o svom radu izvještava Skupštinu najmanje jedanput godišnje.

Predsjedniku i članovima nadzornog odbora dostavljaju se materijali i zapisnici sa sjednica

Skupštine i Upravnog Odbora i imaju pravo prisustvovati svim sjednicama organa Saveza.

5.
Generalni sekretar

Član 35.

Taekwondo savez BiH ima generalnog sekretara koji svoje poslove i zadatke može obavljati kao osoba na stalnom radu, na određeno vrijeme, honorarnom statusu ili na drugi način što će biti uređeno ugovorom. Generalnog sekretara imenuje Predsjedništvo na četiri godine. 
Opšti i posebni uslovi za izbor i imenovanje generalnog sekretara:

· sss
· aktivno znanje jednog svjetskog jezika
Član 36.

Generalni sekretar vrši slijedeće poslove i zadatke:

· priprema sjednice Predsjedništva i drugih organa i tijela Saveza
· sprovodi ili prati sprovođenje odluka organa Saveza
· rukovodi radom stručne službe saveza i naredbodavac je za ostvarivanje programa i finansijskog plana
· sudjeluje u radu Predsjedništva bez prava glasa
· sarađuje sa vladinim i nevladinim organizacijarna u zemlji i inostranstvu o pitanju  sporta
· saradjuje sa ETU, WTF i svim drugirn međunarodnim sportskirn organizacijarna čiji je Savez član i prisustvuje njihovim sastancima
· vodi brigu o zakonitom radu organa i službe Saveza i preduzima mjere i aktivnosti na zaštiti interesa Saveza
· stara se o poštivanju i provođenju Statuta i drugih normativnih akata Saveza
· zastupa Savez u zemlji i inostranstvu na osnovu programa rada i odluka Predsjedništva Saveza
· zaključuje ugovore o poslovanju Saveza na osnovu Programa rada i odluka Predsjedništva Saveza ili u izuzetnim slučajevima samostalno uz verifikaciju na narednoj sjednici Predsjedništva u roku od 20 dana
· vrši druge poslove i zadatke za koje ga u skladu sa svojim nadležnostima ovlaste organi Taekwondo savaza BiH.

Za svoj rad generalni sekretar odgovoran je Predsjedništvu.

6.
Stručna služba Saveza

Član 37.

Za obavljanje stručnih, administrativnih i tehničkih poslova i zadataka Saveza i njenih članica formira se stručna služba.

Stručnom službom rukovodi generalni sekretar.

Član 38.

Organizaciju i način rada stručne službe uređuje se općim aktom kojeg donosi Predsjedništvo
7.
Prestanak rada Saveza

Član 39.

Taekwondo savez BiH može prestati sa radom ako to odluči Skupština. Odluka o prestanku rada donosi se tročetvrtinskom (3/4) večinom od ukupnog broja č1anova Skupštine.

V - FINANSIJE

Član 40.

Sredstva za svoj rad Taekwondo saveza BiH ostvaruje:

· putem članarina i kotizacija svojih članica;
· iz budžeta državnih organa;
· od sponzorstava i donacija;
· vlastitom ili drugom marketinškom dje1atnošću;
· od vlastitih sporednih djelatnosti, namjenjenih za razvoj sporta;
· na druge načine u skladu sa zakonom.

Član 41.

Radi ostvarivanja svojih programskih zadataka utvrđenih ovim statutom i drugim aktima, Taekwondo savez BiH, može obavljati i dopunsku djelatnost
Dopunska djelatnost, Taekwondo saveza BiH, u skladu sa zakonom, može biti:

· posredovanje u oblasti prometa roba i vršenju usluga;
· poslovi reklame marketinga;
· izrada predmeta i suvenira sa zaštitnim znakom Taekwondo saveza BiH;
· turističko-ugostiteljska djelatnost
· izdavačko-publicistička djelatnost
· pružanje intelektualnih usluga
· ostale slične djelatnosti.

Član 42.

Raspored planiranih sredstava za ostvarenje programskih aktivnosti Saveza vrši se godišnjim programom i finansijskim planom Saveza i odlukama organa Saveza.

Naredbodavac za izvršenje programa i finansijskog plana Saveza je generalni sekretar.

Nadzor nad korištenjem sredstava Saveza vrši Nadzorni odbor.

Član 43.

Materijalno-finansijsko poslovanje Saveza vodi se u skladu sa Zakonskim propisima, i posebno kroz interno vođenje troškova i knjigovodstva po namjenama, uz punu transparentnost svih troškova.

VI -
JAVNOST RADA
Član 44.
Rad Savezaje javan. 

Javnost rada organa i tijela Taekwondo saveza BiH obezbjeđuje se naročito:

· javnim održavanjem sjednica;
· blagovremenim i objektivnim informisanjem udruženih ćlanica;
· obavještavanje javnosti o aktivnostima organa Taekwondo saveza BiH;
· stalnom saradnjom sa predstavnicima sredstava javnog informisanja;
· objavljivanjem odluka organa Taekwondo saveza BiH.

Član 45.

Organi Taekwondo saveza BiH samo u posebnim uslovima i slučajevima mogu raditi bez prisustva javnosti.

VII -
PROMJENA STATUTA

Član 46.

Promjene i dopune ovog Statuta vrši se na način i po postupku predviđenom za njegovo donošenje.

Promjenu Statuta može predložiti najmanje 1/3 od ukupnog broja članova Skupštine ili Predsjedništvo.

Član 47.

Prijedlog akta o promjeni Statuta je usvojen ako je za njega glasala dvotrećinska kvalifikovana večina Skupštine i najmanje 1/3 verifikovanih zastupnika iz svakog konstitutivnog naroda.

Tumačenje ovog Statuta će biti u nadležnosti Predsjedništva i Skupštine.

VIII - ZNAK, ZASTAVA I PEČAT TAEKWONDO SAVEZA BIH

Član 48.

Taekwondo savez BiH ima svoj znak, zastavu i pečat.

Član 49.

Pečat Saveza je okruglog oblika sa natpisom u krugu: Taekwondo savez Bosne i Hercegovine Sarajevo. Tekst je ispisan latinicom i ćirilicom. U sredini se nalazi figura taekwondo borca.
Bliže odredbe o izgledu i upotrebi pečata, znaka i zastave donosi Predsjedništvo svojim posebnim upustvom.

IX - ZASTUPANJE I PREDSTAVLJANJE TAEKWONDO SAVEZA BiH 
Član 50.

Taekwondo savez BiH predstavlja predsjednik, a u njegovoj odsutnosti prvi potpredsjednik Saveza, predsjednik Skupštine ili generalni sekretar po ovlaštenju Predsjedništva.

Savez zastupa generalni sekretar ili drugo lice koje ovlasti Predsjedništvo.

X - UDRUŽIVANJE

Član 51.

Savez je član ETU (Evropska taekwondo unija) i WTF (Svjetske taekwondo federacije) Savez se može na način utvrđen ovim Statutom udruživati u druge međunarodne sportske asocijacije i sportska udruženja primjenjujući evropske standarde u međunarodnoj sportskoj saradnji.

Odluku o udruživanju donosi Predsjedništvo Saveza a verificira Skupština na narednom zasjedanju.

XI -  IMOVINA TAEKWONDO SAVEZA BiH U SLUČAJU PRESTANKA

RADA 
Član 52.

U slučaju raspuštanja ili prestanka rada Saveza i izmirenja obaveza koje je imao, preostalu imovinu i sredstva Taekwondo savez BiH podijelit će, prije svega, svojim članicama ovisno o njihovom doprinosu.
XII - PRELAZNE I ZAVRŠNE ODREDBE

Član 53.

Usvajanjem ovog statuta prestaje važenje Statuta Taekwondo saveza BiH iz 2002. godine.

Član 54.

U slučaju promjene Statuta, nakon donošenja njegovih izmjena i dopuna, kao i drugih promjena u Taekwondo savezu BiH u skladu sa Zakonom, Taekwondo savez BiH je dužan u roku od 30 (trideset) dana o tome obavijestiti organ, koji mu je izdao rješenje o registraciji.

Član 55.

Statut stupa na snagu danom usvajanja na Skupštini Taekwondo Saveza BiH

Broj:
            PREDSJEDNIK
Sarajevo, 13.01.2005.

